भारत सरकार
आयुष मंत्रालय 
(आयुर्वेद, योग व प्राकृतिक चिकित्सा, यूनानी, सिद्ध एवं होम्योपैथी) 

राज्य सभा
अतारांकित प्रश्न सं. 801
28 जुलाई, 2015 को पूछे जाने वाले प्रश्न का उत्तर
परम्परागत/हर्बल फार्मूलेशंस (सूत्रीकरण) की वैज्ञानिक विधिमान्यता
801.
श्री सी. एम. रमेश: 
क्या आयुर्वेद, योग और प्राकृतिक चिकित्सा, यूनानी, सिद्ध और होम्योपैथी (आयुष) मंत्री यह बताने की कृपा करेंगे कि:
(क) 
विभिन्न रोगों के लिए परम्परागत और हर्बल फार्मूलेशंस की वैज्ञानिक विधिमान्यता की दिशा में, आयुष आईसीएमआर के साथ किस प्रकार सहयोग कर रहा है;
(ख) 
क्या आयुष द्वारा आईसीएमआर के सहयोग से कतिपय परियोजनाएं शुरू की गई हैं; और
(ग) 
यदि हां, तो तत्संबंधी ब्यौरा क्या है और इसके क्या परिणाम हुए?

उत्तर
आयुष राज्‍य मंत्री (स्‍वतंत्र प्रभार) (श्री श्रीपाद येसो नाईक) 
(क) और (ख):
आयुष मंत्रालय के अधीन दो स्‍वायत्‍त निकायों अर्थात‍ केंद्रीय आयुर्वेदीय विज्ञान अनुसंधान परिषद (सीसीआरएएस) और केंद्रीय यूनानी चिकित्‍सा अनुसंधान परिषद (सीसीआरयूएम) ने अपनी संबंधित स्‍कीमों/कार्यक्रमों के तहत परियोजनाएं आरंभ करने के लिए आईसीएमआर के साथ समझौता ज्ञापन पर हस्‍ताक्षर किए हैं। सीसीआरएएस ने प्रजनन और शिशु स्‍वास्‍थ्‍य (आरसीएच) कार्यक्रम, स्‍वर्णिम त्रिभुज साझेदारी (जीटीपी) स्‍कीम, आयुष मंत्रालय की बहिर्वर्ती स्‍कीम के क्षेत्र में सहयोगात्‍मक परियोजनाएं आरंभ की हैं और सीसीआरयूएम राष्‍ट्रीय क्षयरोग अनुसंधान संस्‍थान (एनआईआरटी), चेन्‍नई जो आईसीएमआर के प्रमुख संस्‍थानों में से एक है, के साथ क्षयरोग के क्षेत्र में सहयोग कर रहा है। 
(ग): 
ब्‍यौरे निम्‍नानुसार हैं: 
सीसीआरएएस 
(i) आईसीएमआर द्वारा उच्‍च रक्‍तचाप, डिसलीपीडीमिया, अस्थि संधिशोथ, गठिया, एचआईवी/एड्स, ऑलीगोस्‍परमिया और चिंता स्‍नायु रोग के लिए नैदानिक नवाचार के प्रारूप बनाए गए हैं। 
(ii) प्रजनन और शिशु स्‍वास्‍थ्‍य परियोजना पूर्ण हो गई है। 17 कू‍टीकृत औषधयोग विकसित किए गए हैं।  
(iii) ईएमआर स्‍कीम के अंतर्गत पश्चिमी घाट का नृजातीय औषधीय पादप संग्रहालय पूरा हो गया है। परिणामस्‍वरूप 'घरेलू उपचारों के लिए सामान्‍य औषधीय पादप' नामक एक प्रकाशन निकाला गया है। यह संग्रहालय इस क्षेत्र में औषधीय पादपों और पारंपरिक चिकित्‍सा के लिए आईईसी के नोडल केंद्र के रूप में कार्य कर रहा है। 
(iv) भस्‍म/रस औषधियों की सुरक्षा/विषाक्‍तता अध्‍ययन पर रिपोर्ट प्राप्‍त हो गई है। एक भस्‍म का मोनोग्राफ पूरा हो गया है। 
(v) फिलारियासिस के लिए कू‍टीकृत औषध आयुष-एसएल के जैविक कार्यकलाप पर अध्‍ययन पूर्ण हो गया है।    
सीसीआरयूएम 
(i)
फेफड़ों के क्षय रोग के क्षेत्र में, संयुक्‍त कार्य और निगरानी समिति ने अनुषंगी उपचार के रूप में यूनानी औषधों के उपयोग के साथ क्षय रोधी रोग उपचार (एटीटी) के प्रतिकूल/दुष्प्रभावों पर नियंत्रण पाने के उद्देश्‍य से औषध योगों की पहचान की है। भेषज संबंधी अध्‍ययन हेतु प्रोटोकॉल तैयार कर लिया गया था और दोनों संस्‍थानों की वैज्ञानिक सलाहकार समिति द्वारा इसे अनुमोदित किया गया। एनआईआरटी की आचार समिति ने मनुष्‍यों में भेषज संहिता अध्‍ययन करने से पूर्व जानवरों पर यूनानी औषधयोगों के पूर्व-नैदानिक अध्‍ययन की सिफारिश की है।  
इसके अतिरिक्‍त, केंद्रीय सिद्ध अनुसंधान परिषद (सीसीआरएस), आईसीएमआर संस्‍थानों के परामर्श से प्रोटोकॉल विकसित कर रहा है।    

*****
